
социокультурная компетентность, 

прагматическая компетентность, методика 

обучения 

методов обучения, которые формируются в 

процессе изучения предмета. 

KIRISH 

Ma`lumki, milliy til har bir millatning ma`naviyati, ruhiyati,qadri va gʻururini 

koʻrsatadigan bebaho xazinadir. Avlodlarga milliy urf-odat, qadriyatlarni bebaho ma`naviy 

xazinamizni yetkazib berish vositasi sifatida ham qimmatlidir. “Milliy madaniyat”, “milliy 

ma`naviyat”, “milliy tafakkur” tushunchalarini ona tilisiz tasavvur ham qilib boʻlmaydi. Shunday 

ekan, oldimizda ana shu ona tilimizni sof  holida saqlash, oʻquvchilarga bor goʻzalligi va latofati 

bilan oʻrgatish, ularga oʻz ona tili bilan faxrlanish tuygʻularini singdirish, mustaqil va ijodiy 

fikrlash, fikrlarini ona tilida erkin va tinglovchiga tushunarli, ta`sirli tarzda bayon qilib bera olish 

koʻnikmalarini shakllantirish vazifasi turadi.  

ASOSIY QISM 

Maktab ta`limi tarixida nimani oʻqitish va qanday oʻqitish masalalari asosiy 

muammolardan biri boʻlib keldi va shunday boʻlib kelmoqda.Bular garchi alohida alohida 

masalalar sanalsa-da, ammo aslida bir-biri bilan chambarchas bogʻlangandir. Ta`lim 

samaradorligi ma`lum darajada mana shu ikki masalaning oʻz yechimini toʻgʻri topa olishi bilan 

belgilanadi. Ona tili ta`limida nimani qanday oʻqitish koʻplab bahs va izlanishlarga sabab boʻlib 

kelmoqda. “Ona tili ta`limi haqida gap ketganda,- deb yozadi, taniqli tilshunos olim 

N.Mahmudov-, aksariyat mutaxassislar, hatto nomutaxassislar grammatikadan voz kechishning 

samarador yoʻl ekanligini asoslamoqchi boʻladilar.Albatta, maktab ta`limida grammatika 

muayyan me`yorda boʻlmogʻi lozim, ammo undan butunlay voz kechish aqlning ishi emas. 

Grammatika tilning faqat shakliga emas,balki uning mohiyatiga dahldor, tafakkurning 

shakllaanishiga aloqador butun bir olam.” 

Bundan kelib chiqadiki, tilni oʻrgatish inson tafakkuri shakllanishi bilan bogʻliq holat ekan, 

umumta`lim maktablarida ona tilini samarali usullar yordamida tashkil etish zamon talabi, ijodiy 

tafakkur sohibini, уa`ni, о ‘sayotgan, rivojlanayotgan va taraqqiyot sari yuz. tutayotgan 

mamlakatimiz uchun zarur bo 'lgan, ijodkor va mustaqil fikrlay oladigan shaxsni tarbiyalab 

voyaga yetkazish ona tili ta ’limi oldida turgan eng muhim va dolzarb vazifa  hisoblanadi. Bu 

boradi oʻqitishning innovatsion usullaridan foydalanib darslarni tashkil etish yaxshi samara 

beradi. “Ven diagrammasi”, “Keys stadi”, “Pinbord”, “Ikki qismli kundalik”, FSMU , Sinkveyn 

kabi usullar oʻquvchini mustaqil fikrlash, fikrlarni yozma va ogʻzaki tarzda toʻgʻri bayon qilib 

bera olish qobiliyatlarini rivojlantiradi.  Oʻquvchining mustaqil va ijodiy fikrlash qobiliyatini 

yuzaga chiqaradi.Oʻquvchini darsda passiv, faqatgina oʻqituvchining koʻrsatmalarini bajaradigan  

tinglovchidan koʻra, topshiriqlarni “oʻz boshidan oʻtkazib” bajaradigan faol ishtirokchiga 

aylantiradi.  

Ayniqsa, ona tili va adabiyot darslari inson ruhiy olamini, ichki kechinmalarini, tafakkur 

darajasini, nutq madaniyatini oʻstiruvchi , bir soʻz bilan aytganda shaxsni shakllantirishga xizmat 

qiluvchi soha ekanligi  sababli ham jonli, oʻquvchini qiziqtiradigan boʻlishi shart. “Muharrir”, 

“Rolli oʻyinlar”, “Oʻz pozitsiyangni egalla” kabi usullar oʻquvchida milliy tafakkuri  

rivojlanishida, oʻz fikrini ham ogʻzaki, ham yozma tarzda erkin va tushunarli bayon qilib bera 

olish koʻnikmalarini shakllantirishda  samaralidir.  Zamonaviy ta`limda  ona tili darslarida esse 

metodidan foydalanish oʻquvchining ham ogʻzaki, ham yozma nutqini shakllantirishda samarali 

natija bermoqda.  

Esse hajmi taklif qilingan mavzudagi 1000 soʻzdan 5000 soʻzgacha boʻlgan asardir. Esse – 

bu muallifning alohida individual pozisiyasiga ega erkin  shakldagi bayon boʻlib, qandaydir 

buyum yoki qandaydir sabab boʻyicha umumiy yoki oldindan bildirilgan fikr-mulohazalardan 

iboratdir. Dalillangan esse bu qoʻyilgan savolga dalillangan javob mavjud boʻlgan yozma ishdir. 

Oʻquvchi muayyan pozisiyaga ega va uni himoya qiladi, oʻz pozisiyasini quvvatlash uchun bir 

qator dalillarni taqdim etadi. Maqsad – oʻquvch oʻzi qoʻllaydigan nuqtai nazarga boshqalarni 

ham ishontira olishi.  

Dalillangan essening tuzilishi:  

- Masala yuzasidan oʻquvchining nisbiy nuqtai nazarini bildirish (1 xatboshi). 

- Aytilgan pozisiyaning dalillanishi – oʻquvchining shu pozisiyani qoʻllash uchun ishonarli 

dalillari bunday pozisiyaniqabul qilishga ishontiradi. 

- Xulosa 

Dalillangan esseni baholash koʻrsatkichlari va mezonlari: 

• mazmunning mavzuga muvofiqligi; 

• muammoni koʻrish, unga munosabat, oʻzining nuqtai nazari, dalillarning ishonchliligi; 

• uslub: bayonning aniqligi,ochiq-ravshanligi; 

• yozish qoidalariga rioya qilish.  

Besh daqiqali esse – oʻrganilayotgan mavzu boʻyicha olingan bilimlarni umumlashtirish, 

mushohada qilish maqsadida oʻquv mashg’uloti oxirida 5 daqiqa oralig’ida oʻtkaziladi. Yozma 

topshiriqning ushbu turi talabalarning mavzuga doir oʻz mustaqil fikrlarini ifodalay olishga 

yordam berish va oʻqituvchiga oʻz talabalari oʻquv materiali bilan tanishganda qaysi jihatlariga 

koʻproq e’tibor berishlari xususida fikrlash imkonini beradi. Esse yozish jarayonida oʻquvchi 

mustaqil fikrlaydi, berilgan mavzuga oid xotirasida saqlangan bilimlarni eslaydi, lugʻat boyligini 

ishga solidi. Bu esa oʻquvchining fikrlashi- tafakkuri bilan bir qatorda yozma nutq 

koʻnikmalarini ham rivojlantiradi.  

Yozma nutqni rivojlantirish og’zaki nutqqa qaraganda ancha murakkab jarayon sanaladi. 

Chunki u oʻquvchilardan grammatik va mazmun jihatidan toʻg’ri jumla qurishni, har bir soʻzni 

oʻz oʻrnida toʻg’ri qoʻllashni,fikrni ixcham, izchil, ifodali, uslub jihatidan sodda va ravon 

ifodalashni, bayon qilingan fikrlar asosida xulosalar chiqarishni talab etadi. Bu nutqning 

murakkab tabiati yana shundaki, u imlo, tinish belgilari va uslub bilan bog’liq. Soʻzni toʻg’ri 

yozish, tinish belgilarini oʻrinli qoʻllash, fikrni uslub talabiga muvofiq bayon qilish oʻquvchidan 

katta mas’uliyatni talab etadi. Shu sababli nutqning bu turi ancha sekin va murakkab kechadi. 

XULOSA 

Xulosa qilib aytganda, yuqorida ayrimlari sanab oʻtilgan usullardan foydalanib darsni 

tashkil etish, Oʻzbekistonimizni rivojlangan mamlakatlar qatoridan oʻrin olishi, ana shu 

jamiyatni quruvchi, uning kelajagiga xizmat qiluvchi, saviyasi yuksak, hozirgi davr taraqqiyoti 

talablariga javob bera oladidigan malakali mutaxassislarga boʻlib yetishishlarini ta`minlovchi 

vositalardandir. 

